
ORCID: 0000-0001-8643-7729
Annotatsiya: Ushbu maqolada volontyorlik faoliyatining jamiyat va uning ijtimoiy taraqqiyoti uchun hal qiluvchi ahami-
yatga egaligi, volontyorlar va volontyorlik faoliyati jamiyat uchun katta kuch va resurs hisoblanishi to‘g‘risida fikr yuritilgan. 
Talaba-yoshlarning volontyor sifatida faoliyat ko‘rsatishi o‘zining ijtimoiy kompetensiyalarini rivojlantirishi, shuningdek, ijti-
moiy tajriba orttirishi uchun keng imkoniyatlar yaratishi, ko‘ngilli bo‘lib ishlash esa aksariyat holatlarda ijtimoiy-pedagogik 
amaliyot sifatida talabalarda daxldorlik hissini shakllantirishi masalalari yoritilgan.

Kalit so‘zlar: volontyorlik faoliyati, ijtimoiy taraqqiyot, volontyor, ijtimoiy kompetensiya, ijtimoiy tajribalar, ijtimoiy-peda-
gogik amaliyot, daxldorlik hissi.
Abstract: This article discusses the crucial role of volunteering in society and its social development, as well as the 
fact that volunteers and volunteer activities are a significant force and resource for the community. It explores how 
volunteering creates ample opportunities for students and youth to develop their social competencies and gain social 
experience. Moreover, in most cases, volunteering, as a form of social pedagogical practice, helps cultivate a sense of 
belonging among students.

Key words: volunteering, social development, volunteer, social competence, social experiences, social pedagogical 
practice, sense of belonging.
Аннотация: В статье рассматривается важнейшая роль волонтёрства для общества и его социального развития, 
а также тот факт, что волонтёры и волонтёрская деятельность являются огромной силой и ресурсом для обще-
ства. Обсуждаются вопросы о том, как волонтёрство создаёт широкие возможности для развития социальных 
компетенций студентов и молодёжи, а также, в большинстве случаев, как социально-педагогическая практика, 
формирует у студентов чувство принадлежности.

Ключевые слова: волонтёрство, социальное развитие, волонтёр, социальная компетентность, социальный 
опыт, социально-педагогическая практика, чувство принадлежности.

KIRISH
Bugungi kunda respublikamizda talaba-yoshlarning iqtisodiy, ijtimoiy va siyosiy faolligini oshirish, bo‘lajak 

kasbiy faoliyatga tayyorlash borasida tizimli islohotlar olib borilmoqda. Talaba-yoshlarning jamiyatdagi ijtimoiy 
faolligini oshirish hamda mustahkamlashda volontyorlik faoliyatining ahamiyati katta. Respublikamizda volon-
tyorlik faoliyati huquqiy-me’yoriy hujjatlar asosida tashkil etiladigan faoliyat hisoblanadi. O‘zbekiston Respub-
likasining 2019-yil 2-dekabrda qabul qilingan O‘RQ-585-son1 “Volontyorlik faoliyati to‘g‘risida”gi Qonuni, 2021-
yil 4-martdagi PF-6181-son “2021–2025-yillarda fuqarolik jamiyatini rivojlantirish konsepsiyasini tasdiqlash 
to‘g‘risida”gi Farmoni, O‘zbekiston Respublikasi Vazirlar Mahkamasining 2022-yil 11-apreldagi 169-son “Volo-
ntyorlik faoliyatini yanada qo‘llab-quvvatlash chora-tadbirlari to‘g‘risida”2gi qarori va mazkur faoliyatga tegishli 
boshqa me’yoriy-huquqiy hujjatlar volontyorlik faoliyatining huquqiy-me’yoriy asosini ta’minlaydi.

1	 O‘zbekiston Respublikasining 2019-yil 2-dekabrdagi O‘RQ-585-son “Volontyorlik faoliyati to‘g‘risida”gi Qonuni // Qonun hujjatlari 
ma’lumotlari milliy bazasi, 03.12.2019-y., 03/19/585/4096-son; Qonunchilik ma’lumotlari milliy bazasi, 21.04.2021-y., 03/21/683/0375-
son; 19.08.2023-y., 03/23/863/0627-son.

2	 O‘zbekiston Respublikasi Vazirlar Mahkamasining 2022-yil 11-apreldagi 169-son “Volontyorlik faoliyatini yanada qo‘llab-quvvatlash 
chora-tadbirlari to‘g‘risida”gi qarori // Qonunchilik ma’lumotlari milliy bazasi, 12.04.2022-y., 09/22/169/0292-son.

MAVZUGA OID ADABIYOTLAR SHARHI
“Volontyorlik faoliyati to‘g‘risida”gi O‘zbekiston Respublikasining Qonuni Qonunchilik palatasi tomonidan 

2019-yil 6-noyabrda qabul qilingan, Senat tomonidan 2019-yil 30-noyabrda ma’qullangan. Ushbu qonunda 
volontyorlik, volontyorlik faoliyati, volontyorlik aksiyalari, volontyorlik tashkilotlari, volontyorlik maqsad va vazi-
falari belgilab berilgan. Volontyorlik faoliyati jamiyatning rivojlanishida yildan-yilga katta ahamiyat kasb etmoqda 
va ilmiy-tadqiqot ishlarining yo‘nalishi sifatida qaralmoqda. Ushbu masalaga pedagogik-kontseptual jihatdan 
yondashgan holda yondashish muhim masalalardan biri hisoblanadi. Ilmiy-nazariy adabiyotlar tahlili natijasida 
yagona “volontyorlik” atamasiga aniq tavsif berish qiyin. Shunday bo‘lsa-da, mazkur tushunchaga nisbatan 
berilgan ta’riflar mazmunan bir-birini to‘ldiradi. “Volontyorlik” va “volontyorlik faoliyati” tushunchalari ayni bir 
mazmunni o‘z ichiga oladi hamda bu ikki tushuncha ilmiy va huquqiy-me’yoriy hujjatlarda sinonim so‘zlar sifa-
tida qo‘llaniladi.

TADQIQOT METODOLOGIYASI
Volontyorlik (faoliyati) – bu biror inson o‘z xohishi bilan vaqti va mehnatini qandaydir jamoat ishiga, ko‘p 

hollarda hech qanday moddiy foyda kutmasdan, yordam berishi. Ya’ni volontyorlik faoliyati bilan shug‘ulla-
nish shaxsning ko‘ngilli ravishda o‘z vaqtini va faoliyatini qandaydir ijtimoiy ishlarni amalga oshirishga sarflashi 
demakdir. “Volontyorlar” va “ko‘ngillilar” tushunchalari ayni bir tushuncha hisoblanadi. Tadqiqot doirasida “volo-
ntyor” atamasi keng qo‘llanildi. Bu tushuncha xalqaro atama sifatida amaliyotda keng ishlatiladi. Shuningdek, 
xalqaro adabiyotlarda yagona “volontyorlik” atamasi qo‘llanilgan bo‘lib, boshqa tillarga tarjima qilinmaydi. 
O‘zbekiston Respublikasidagi barcha huquqiy-me’yoriy hujjatlarda ham aynan “volontyorlik” tushunchasidan 
foydalanish me’yoriy asos sifatida belgilangan. Volontyorlik faoliyati inson taraqqiyoti bilan hamohang ravishda 
rivojlanib bormoqda.

Volontyor – volontyorlik faoliyatini amalga oshiruvchi jismoniy shaxs hisoblanadi. Volontyorlik esa fuqa-
rolar, ularning guruhlari yoki volontyorlik tashkilotlari tomonidan jismoniy va yuridik shaxslar manfaatini ko‘zlab 
amalga oshiriladigan ixtiyoriy faoliyatdir. Erkin xohish–irodaga asoslangan, ijtimoiy jihatdan yo‘naltirilgan, 
jamoat uchun foydali bo‘lgan ixtiyoriy faoliyatni anglatadi.

TAHLIL VA NATIJALAR
Volontyorlar – ko‘ngillilar biror foyda olish maqsadida emas, balki ezgu maqsadlar yo‘lida jamoat ishlarini 

bajarish, notijorat tashkilotlarni qo‘llab-quvvatlash uchun turli vazifalarni bajarishga kirishgan kishilardir. Ular bu 
maqsad yo‘lida o‘z vaqtlari va energiyalarini hech qanday pul mukofotisiz sarflaydi. Masalan, qaysidir hududda 
sel toshqini bo‘lib, odamlarning yashash joylari xarobaga aylangan bo‘lsa, volontyorlar tozalash ishlariga 
yordam berishi mumkin.

Volontyorlar va volontyorlik faoliyati jamiyat uchun katta kuch va resurs hisoblanadi. Volontyorlik faoliyati-
ning qo‘llab-quvvatlanishi va to‘g‘ri tashkil qilinishi natijasida jamiyatdagi ko‘plab ijtimoiy muammolar hal etiladi, 
shuningdek, fuqarolarning yakdilligi ortib, ularning “ijtimoiy faol fuqaro” sifatida shakllanishi ta’minlanadi.3

Talaba-yoshlarning volontyor sifatida faoliyat ko‘rsatishi ularning ijtimoiy kompetensiyalarini rivojlantirishi, 
ijtimoiy tajribalar to‘plashi uchun keng imkoniyatlar yaratadi. Ko‘ngilli bo‘lib ishlash, aksariyat holatlarda boshqa 
ko‘plab ko‘ngillilardan tashkil topgan jamoalarda amalga oshiriladi. Volontyorlik faoliyati boshqa insonlar bilan 
faol va konstruktiv muloqot qilishni ham o‘z ichiga oladi. Jamiyatda volontyorlar faoliyati hukumat, san’at vakil-
lari hamda diniy tashkilotlar tomonidan qo‘llab-quvvatlanadi. Bu esa o‘z navbatida volontyorlik bilan shug‘ulla
nayotgan talaba-yoshlarga ko‘plab muloqot va ijtimoiy aloqalar o‘rnatish imkonini beradi.

Volontyorlik faoliyati ijtimoiy-pedagogik amaliyot sifatida talabalarda daxldorlik hissini rivojlantiradi. Bir 
qator olimlarning fikriga ko‘ra, “daxldorlik” – bu, birinchi navbatda, shaxsning ma’lum bir mehnat faoliyatida 
ishtirok etishga moyilligi bo‘lib, u uchta komponentdan iborat: bilim, qiziqish va ishlash.4

Talabalarning volontyorlik faoliyati bilan shug‘ullanishi ularda o‘z ishidan qoniqish va o‘ziga bo‘lgan ishonch 
hissini kuchaytirishi bilan ahamiyatlidir. Volontyorlik faoliyati yoshlarda boshqalar vaziyatini to‘g‘ri baholash, 
hamdardlik, qiyin holatlarda qaror qabul qilish, muammoli vaziyatlarning sababi va undan kelib chiqadigan 
oqibatlar haqida tizimli fikrlash kabi qobiliyatlarni rivojlantiradi. Volontyorlik bilan shug‘ullanish orqali tala-
ba-yoshlar o‘z hayotlarida foydali ish qilayotganlarini his qilishlari, shu orqali o‘zlariga bo‘lgan ishonch tuyg‘usi 
va oldinga intilishga bo‘lgan motivatsiya ortishini aytib o‘tishadi. Volontyorlik faoliyati talabalarda kuchli ishonch 
va hayotga nisbatan shukronalik hissini shakllantiradi. Shuningdek, ushbu faoliyat hayotdagi yashash maqsa-
dini belgilashga va keyingi rejalarni aniqlashtirishga imkon beradi.

3	 Сикорская Л.Е. Добровольческая деятельность как школа нравственного воспитания молодёжи. Вестник Вятского 
государственного университета 3.3 (2009): 98-103.

4	 Доминяк В. Лоялность – причинение пользы // Современные технологии управления персоналом. 2005/1. – С. 15-27.

XULOSA
Umuman olganda, talabalarning volontyorlik faoliyatini rivojlantirish – ijtimoiy faollikni talab qiluvchi, o‘ziga 

xos ijtimoiy amaliyot bo‘lib, vaqt va tajriba talab etadi. Demak, muhim pedagogik qonuniyatlar asosida oliy 
ta’limda volontyorlik faoliyatini ta’lim-tarbiya jarayoni bilan integratsiyalash, yoshlarga oid ijtimoiy loyiha va 
tadbirlarni tizimli tashkil etish, talabalar kengashi va yetakchilik muhiti doirasidagi eksperimental faoliyat hamda 
o‘zini o‘zi boshqarish tamoyillari orqali professional ko‘nikmalarni shakllantirishga qaratilgan sa’y-harakatlar – 
talabalarda liderlik kompetensiyalarining vujudga kelishiga zamin yaratadi.

Shuningdek, oliy o‘quv yurtlari va yoshlar tashkilotlarining hamkorlikdagi faoliyati mamlakat taraqqiyoti 
hamda jamiyat ravnaqi uchun intellektual salohiyatli, vatanparvar, faol va serqirra liderlik mahoratiga ega 
mutaxassislarni tayyorlash yo‘lidagi muhim ijtimoiy-pedagogik vazifaning muvaffaqiyatli ijrosi sifatida qaraladi.

muammolari, 2023, № 12/2. – B. 311–315.

4.	 Xushnazarova M.N. Oliy pedagogik tizimda ta’lim jarayonini texnologiyalashtirish muammolari // Namangan davlat 

universiteti, 2023, № 12. – B. 66–71.
5.	 Xushnazarova M.N. Volontyorlik faoliyatining ijtimoiy-pedagogik muammolari // Ijtimoiy-gumanitar fanlarning dolzarb 

muammolari, 2023, № 12/2(3). – B. 311–315.
6.	 Сикорская Л.Е. Добровольческая деятельность как школа нравственного воспитания молодёжи. Вестник 

Вятского государственного университета 3.3 (2009): 98-103.
7.	 Доминяк В. Лоялность – причинение пользы // Современные технологии управления персоналом. 2005/1. – С. 

15-27.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

231

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, iyul, №7-son

Pedagogika fanlari

Pedagogika nazariyasi. Pedagogik ta’limotlar tarixi

